
ria: Ko te tahii o ténei rangahau ko te reo Maori. Ko te aria matua ko te tukuihotanga o te reo

Maori, ara, ko te tuku iho o te reo ki rd whanau mai i nga matua ki nga tamariki, a, tae rawa iho

ki ngd mokopuna. Kia whakawhaiti i te kaupapa, he aronga motuhake ténei kei te titiro hangai atu
ki nga whanau e wha ki nga taone e toru o Te Whanganui-a-Tara, Tamakimakaurau me Te Rotorua-Nui-
a-Kahumatamomoe. Na te hurahura i nga ahuatanga reo i roto i nga kaenga o nga whanau e wha i kitea
mehemea kei te tutuki ténei tiahua te tukuihotanga o te reo Maori. Tuia, he aha nga momo ahuatanga
kei te taunaki i t€nei mahi, a, he aha hoki nga arai e whakahotaetae ana i a ia. Apiti atu, i noho ki te
ketuketu 1 nga whakaaro o nga matua e pa ana ki ténei kaupapa te tuku iho i te reo ki nga tamariki
mokopuna. Kare i aro ki te kounga o te reo, he kaute noa i ngd whakamahinga reo Maori me whakamahinga
reo Pakeha. Kia whakaritea nga ahuatanga reo o nga whanau me nga tamariki, i ti ngd mahi whakarongo
ki nga wahi e toru, ara, ki ro kaenga, ki 1o kura, ka mutu, i ti ki wahi k& atu hoki. Na runga i te whakaaro
kei te morearea tonu te reo Maori, kua herea ténei kaupapa ki te ahurea me te tuakiri Maori, te mana
motuhake me te tino rangatiratanga.

He kupu whakataki

He maha nga iwi taketake o te ao kua hoepapatia ki te korehaha. E ai ki te nuinga o nga tatauranga
rangahau, iti iho i te 6000 nga reo e ora tonu ana i te ao nei, 600 noa iho o aua reo ka whai oranga
tonutanga (Crystal, 2000). I nga rau tau kua pahure atu, kua whakamatau a Ngai Maori ki te whangai
i te ahi e whekowheko ana ki nga koko o te motu hei whakautu i nga pehitanga o tauiwi me nga awe o
te ao hurihuri. Kua tirohia nga huarahi katoa e watea ana. I te htinukutanga o te nuinga o Ngai Maori ki
nga taone noho ai, ka whanake te whakaaro ki roto i nga kaihautii o te ao Maori kia anga atu te aro ki
nga kaupapa torangapii, nga huarahi matauranga me nga mahi papaho hei kaupapa whakatenatena i te
ora o te reo, te taht o te Maoritanga (Dewes, 1958). Ka whakaurua te matauranga Maori ki nga kura, ka
whakarewaia nga kohanga reo, nga kura kaupapa Maori, nga whare wananga, nga reo irirangi Maori me
nga hongere pouaka whakaata Maori. Na &énei whakahekenga werawera ka whai mana te iwi Maori ki te
whakahaere i nga take whakanui i te reo. Heoi, ahakoa nga mahi whakarauora, kei te tamate haere tonu
te reo (Waitangi Tribunal, 2011).

Tuapapa

Kia whiua ana te patai, ‘kei hea te oranga tonutanga o te reo?’ Kare e kore he maha nga whakautu rereké
ka puta mai i t€na, i t€na o tatou e whai whakaaro ana ki ténei take. Na reira, kia whakawhaiti iho i te
kaupapa matotoru nei, he aronga motuhake ténei e tiro hangai ana ki ngad whanau reo Maori ¢ wha. He
hurahura i nga whakaaro, he ketuketu i nga momo mahi kei te mahia e ratau kia tutuki ai ténei mea te
tukuihotanga o te reo Maori. Koia ra te tuku o te reo Maori mai i nga matua ki nga tamariki, heke rawa
iho ki ngd mokopuna. Ahakoa ténei rangahau he mapuna noa i nga rerenga o te wai, kia whakatattta i
te rétotanga o te kaupapa ka kitea tona whakapapa ki te ao tawhito e kiia nei he taonga tuku iho na nga
atua. Onamata te ia, aianei te aro, anamata te wawata. Kei te piitake o taku rangahau ko nga wawata, nga
waiaro me nga whanonga o nga whanau reo Maori. Ma te ketuketu i nga ahuatanga reo kei waenganui
1 nga mema o te whanau e hurahura ai he aha ra nga arai e aukati ana i te rere o te reo, he aha hoki nga
ahuatanga e whakapakari ana i te rere o te reo Maori ki 10 kaenga. Apiti atu, ma te tatari i nga raraunga
e hurahura, e whai maramatanga ki nga mahi tuku iho i te reo ki nga tamariki.

NO te orokohanga mai o te rangahau nei ko te whakapae ia kei ro kaenga te oranga tonutanga o te reo.
Engari, na runga i nga korero i puta, te ata wetewete i nga panuitanga me te matakitaki i nga pou korero
o nga whanau i kitea kei roto k& i te ngakau, kei roto i te whatumanawa. Ko te kaupapa matua i puta, ara
te tahuhu e tii ai te whare korero, he whakapono ki nga uara o te reo Maori me ona tikanga. Mai 1 téra

whakapono ka puta mai nga mahi tuku iho i te reo. Hei ta Fishman (1996):

Mother tongues are self-sustaining and a new generation does not wait until it goes to school to get its
mother tongue. It usually gets its mother tongue at home in the community, in the neighborhood, among
the loved ones — the ones shaping the identity of the child (wh. 78).

Na, he mahi tuku iho i roto i te aroha. Ko te aroha te ahuatanga ka whakatongia ki te tamaiti, a, ko te reo
hei kopaki i a ia. Ma teéna e ngakaunui ai te tamaiti ki te reo, a, ka mau tonu. “A bond with the language
that will stay with them after we are long gone... that is part of the link to sanctity, the link to kinship, and
the link to purpose” (Fishman, 1996, wh. 80). Hei ta Cathy Dewes (C. Dewes, korero a-waha, Noema
11, 2014):

Kia tutuki i ngd wawata o nga matua, ara taku papa, o nga tipuna, ko Nanny t&ra i kT mai, i roto
i te reo Pakeha (katakata ana), ‘I love my reo bub’. Na reira, ki 6ku whakaaro ko tona aroha nui
ki te reo Maori, 1 rongo au i téra ngao, i rata au, ana i mau... ki toku ngakau. No reira ko ona
wawata, nga wawata o nga tlipuna, kua tipu mai ki ahau hei mahi maku. Hei whakaeatanga pea,
whakatutukitanga maku.

Ahakoa pea ko te kaenga te wahi matua e tutuki ai te tuku iho o te reo, ko nga horopaki kei tua atu
o te kaenga he wahi hei taunaki, hei whakawhanake i a ia. Katoa o nga tamariki kei ro kohanga reo,
kei rd kura kaupapa Maori ranei e ako ana. E ai ki te rautaki o te kohanga reo ko tona wawata nui he
whakamana i te reo me nga tikanga, he whakamana i te tamaiti me tona whanau, he whakamana 1 te
kaupapa (Tangaere, 2014; Winitana, 2011). E pa ana ki te kura kaupapa Maori, ko ta Te Aho Matua
(New Zealand Gazette, 1989, wh. 738):

He mea tino nui te wahi ako hei whakaohooho i te wairua o te tamaiti ki ana mahi whakaako.
NGO reira, kia kiki tonu te kura i nga mea whakaihiihi i a ia, i nga mea pupuri hoki i te ha o te ao
Maori. Me whakawhanui hoki tona wahi ako ki nga marae, ki nga ngahere, ki waenga parae, ki
te taha moana, ki nga wharepukapuka, whare taonga me &ra atu whare whangai i te puna o te
mohio.

Ko tetahi painga o enei wahi, ka t hei horopaki reo Maori, he pa tiwatawata mo te reo me nga tikanga,
he whakaruruhau e rumaki ai te tamaiti ki roto i tona reo rangatira, e rangona ai te reo, e puaki ai te reo.
Ka mutu, he wahi e poipoi ai tona hinengaro me tona ngakau ki nga taonga me nga tikanga a nga matua
tipuna. Mehemea ka mau tonu i te akonga nga hononga ki nga hoa, ki ngd whanau o te kura, ka whai
wahi ki te whakamahi, ki te whakapakari hoki i te reo ki te kaenga, ki te marae, ki nga mahi hakinakina,
ki te hapori whanui, otira ki nga wahi timatanui hoki. Hei ta Fishman (1996):

Creating community is the hardest part of stabilizing a language. Lack of full success is
acceptable, and full successes are rare. ... So even in your lack of full success, dedicated
language workers, whether they be Maoris, Bretons, or whatever, become committed to each
other and therefore they are members of the community of belief (wh. 80).

Ma te ako tonu, ma te whakarongo me te korero ki &nei horopaki e pakari ai te reo o te tamaiti. Kei téna,
kei téna te mahi whai i te reo, a, ehara i te mahi ngawari ki te katoa. Engari, ma te whakawhanaunga
atu me te whakanui i nga hononga ki te hapori reo Maori e taunakitia ai te tangata i roto i ana mahi
whakapakari reo. E ai ki a Crystal (2000), he mahi uaua rawa atu te hanga hapori reo taketake, engari
ma tena e pukahu ai te ha o te reo kia kaua e rahuitia, e noho tapu noa ki te kaenga, ki te kura, engari kia
paorooro ki nga wharuarua o téna moka, ki nga parae o tera tara wahi.

ME péehea ra e tutuki ai te tuku iho o te reo ki nga whakatipuranga?

He whakapae and taku i te ttmatanga o nga mahi rangahau nei, ara, ma te koka ténei mahi e kawe, e
whakatd i te reo Maori ki nga tamariki. I tipu ténei whakaaro i runga i ta te kohungahunga whanake
ki ro kopt, ka puta, ko te pip1 té€ra e piri paua ana ki te uma o te koka. Na wai ra, ko te reo o te koka te
reo ka rangona e te tamaiti i te nuinga o te wa. Heoi, na roto i nga mabhi i kitea he wahi nui hoki to te
tane. Kei nga whanau e rua, ko nga koka nga pou korero. Kei tétahi o nga whanau ko nga matua e rua e
tuku iho ana te reo Maori ki nga tamariki. Heoi, kei t€tahi atu o nga whanau, ko te tane te pou korero e
whakatutuki ana i t€nei ahuatanga te tuku i te reo Maori ki nga tamariki.

Ko te kaenga te wahi matua e tutuki ai te tuku iho o te reo ki nga tamariki (Crystal, 2000; Fishman,
1996). Ki te whakatipu tamaiti reo Maori, me matua whangai i te reo Maori ki a ia i tona whanautanga
mai. Kia tuku iho te tangata i te reo, tuatahi ia me mohio. Ko ta nga matua he whangai atu i te reo hei
takapau ma te tamaiti e tipu iho a ia i roto i te ahuru o te reo. Ka taunakitia teénei whakaaro e te Rautaki
Reo Maori o Ngati Porou (Te Runanganui o Ngati Porou, 2016), ara:

Ki te tika ta tatau tiri i te maara, matomato te tipu o nga hua, a, ki te tika ano hoki ta tatau tiaki i
te maara kua kore e whai wahi mai nga tarutaru o wahi ke atu ki roto i to tatau maara (wh. 12).

Ki te kore e mohio, a, ména kei te pirangi te tangata ki te tuku iho i te reo hei reo tuatahi mo tana tamaiti,
kei reira te wero kia whakawatea mai i a ia and ki te ako. Engari, ehara i te mea me ruku iho i te rétotanga
o te reo kia tutuki ai te tuku iho ki nga tamariki. Hei ta Fishman (1996), me aro hangai ki te reo o te
tamaiti:

Do not start too far away from things that have to do with home, family, and community on an
inter-generational basis. That is where a mother tongue or vernacular is handed on. So, start low.
Start exactly where the mother tongue starts and try to aim at that. Even the school can help you
aim at that. Another bit of advice is, do not concentrate along institutional lines. Most languages
are not institutional, but informal and spontaneous. That is where language lives. Children live;
they play; they laugh; they fall; they argue; they jump; they want; they scream (wh. 79).

Na reira, he maha nga timomo mahi a nga matua ki te whakatipu tamaiti reo Maori. Waihoki, ka hangai
te reo o ngd matua ki te pakeke o te tamaiti. Mehemea he pipi, ko te reo matua he reo aroha, he reo
harikoa, he reo whakaratarata. Ma te whangai kupu ki te pip1, ma te whakarongo ki a ia, ma te mihi ki
ta te pip1 ngana ki te whakahua kupu me te whakanui i tona reo tika e whakatenatena ai i tona hikaka
ki te reo. Ko ta te tamaiti he whakamatau i te reo kia ako he aha te mea tika, he aha te mea hé. Ko tana
mahi he whai i te tauira a ngd matua. E ai ki a Skinner (1957), ka ako te tamaiti i te reo na runga i nga
mahi taunaki reo kia whai tikanga, kia whai kiko ai nga kupu. Kia marama ai te tamaiti ki te wariu o
te whakawhiti kupu me te rerenga korero, me taunaki te kupu tika. Hei tauira, kia ki te pip1 i te kupu
‘titi” ana ka mingomingo kata atu te koka ki tana pipt me te tuku waii ki a ia, ka whai hua te tamaiti i
te korero, ka whakapakari i tona ako i te reo. Hei ta Chomsky (1986), mai i te wa e toru tau te pakeke o
te tamaiti tae atu ki te 10 tau te pakeke, ka ahei te tamaiti te ako i te katoa o tona reo kia taketake tona
arero. Na reira ka taea te k1 he mea waiwai kia rangona e ia te whanuitanga o tdna reo, ona reo ranei, i
waenganui i €nei tau i a ia e tipu ana. Me k1 pénei, he uku maki e pokea, he uku mard ka uaua ake te
poke.

Ahakoa te taumata o te reo, he mahi nui te ako i nga kupu hou, ara, te whakakupu i nga taputapu me nga
ahuatanga o te taiao e wheakotia e te tamaiti. Ma reira te tamaiti e kapo ai i nga kupu Maori hei whakaata
1 tona taiao, hei whakatinana i ona whakaaro hoki. I ténei ao hurihuri, he mahi nui te ako i nga kupu me
nga rerenga hou hei whangai atu ki te tamaiti.

Meéna he kohungahunga, ko te reo matua he reo tohutohu ka tahi, ka rua he reo whakaratarata e whangai

ana i te hinengaro. Ma te panui pukapuka e pakari ai te taha ki te panui me te whakahua tika i te reo.
Waihoki, ma te whakakupu i nga taputapu o te kaenga, o te horopaki e nohia ana e tamaiti ka hopu ia i
te reo. Kia pakeke haere te tamaiti, ka rereké haere te ahua o te reo ka tukuna ki a ia.

Ahakoa kotahi anake te pou korero, ka tii tonu te whare korero. Ka kaha ake te reo o te tamaiti ména ko
te reo Maori te reo motuhake ka whangai atu ki a ia (Te Rito, 1999). Ehara i te mea me noho ko te reo
Maori hei reo motuhake, heoi ki te penei, ka toka te reo Maori ki roto i a ia. Ma te taringa te reo ¢ “hopu
noa’ ména kei te kaha korerotia e te pou korero. Hei ta Ngata (2014) ma te auau o te rongo, ka mau ki te
taringa. Mehemea kotahi te pou korero, ka tutuki tonu te tuku (Waho, 2006). Etahi matua ka whakatika i
te reo, etahi atu ka waiho kia tipu noa. Kia tipu ai te reo o te kaenga me ako te pou korero ki nga momo
kupu o tera taiao.

Meéna ka tae a-tinana atu te tamaiti ki nga momo horopaki reo Maori whanui, ka whanui ake tona pataka
kupu, ka whanake tona reo. NO te mea, ki te nohia &ra tara wahi rereké, ka rangona ¢ ia &ra reo, ka mau
ki te tiiarongo o piimahara i runga i te wheako. Ma te whakawhanui hoki i nga horopaki reo e whakanui
ai i te mana o te reo. Koira t€tahi tino mahi a nga matua, he akiaki i te whakamahinga o te reo ki nga
horopaki maha kia korero ai te tamaiti. He whakairo i te taiao reo Maori kia noho plimau te tamaiti, tatau
katoa, ki te reo Maori ahakoa te horopaki.

He aha i tahuri ai ki te reo Pakeha?

Ka mawhitiwhiti te tamaiti 1 runga i te kaupapa, te horopaki me te tangata. Ména kare i te mohio ki te
kupu Maori mo tetahi mea, ka rapa he kupu Pakeha. He mahi raweke reo hoki. Kei te kapo atu ia ki nga
kupu e whakatinana ana i nga hanga o tona ao. Kare and pea 6na matua, tona kura ranei, kia whangai atu
i aua kupu ki a ia. Kei te kaha ake te mawhitiwhiti o nga tamariki mehemea kotahi noa iho te pou korero
o te whare. Kia tae atu ki tetahi reanga o te tamarikitanga, ara, i waenganui i te rima me te iwa tau, ka
mohio te tamaiti kare t€ra pakeke i te marama ki te reo Maori, na reira ka korero k& i te reo Pakeha ki a
ia. He mea whakamtharo hoki téra ahuatanga no te mea, kare tahi teétahi pakeke i whaki atu, i tohutohu
atu ranei ki te tamaiti mo te reo tika ki t€nei tangata. Na, &tahi tamariki ka ako a-taringa i te reo Pakeha.
Ka tohua t€nei ahuatanga e nga hanga o te ao hou e kaha whakanui nei i te reo Pakeha ki nga wahi
timatanui, ko te reo Pakeha e hamama ana ki nga wahi timatanui me te ipurangi.

Kia pakeke haere te kohungahunga, ka ngawari ake ma nga matua te korero Pakeha atu ki a ratau
tamariki. Koira i puta ai te korero ‘he mahi whakatd’. Ina whakahoahoa atu ki nga rangatahi kare i a
ratau te reo, ka whakamahia kétia te reo Pakeha. A, téra pea he whakatumatuma hoki na te rangatahi i nga
tikanga reo o te pou korero. Ina tae rawa ki te reanga o te rangatahi, kua ngawari rawa nga tikanga reo i
runga i te whakaaro kua mau k& i a ia. Na, mehemea he taina ona, kua huri k& te aro ki te whakapakari i
te reo o nga taina. Na téna, ka tukuna ma te rangatahi tona ake reo e whiriwhiri, ¢ whakawhanake. Kare
hoki pea te pou korero i te tohutohu atu ki a ia kia @t motuhake ki te reo Maori. Ko t&tahi arai ka tipu mai
i waenganui 1 te rangatahi me te pou korero ko tona ngakaunui ki tona reo whakahoahoa, ka mutu he reo
Pakeha. Ko tetahi ahuatanga i kite, kare nga matua i te kaha ki te whakamabhi i te reo kowetewete Maori
ki nga rangatahi. Na reira, ka hua mai te whakaaro, ina eke te tamaiti ki tona taiohitanga, kia mau tonu
ko te reo tohutohu, engari kia kaha ake te whakamabhi i te reo kowetewete, pakeke ki te pakeke. Ma reira
pea e mau tonu ai te pakeke ki te mana whakahaere, apiti atu ki te here o te ngakau. Hei tapiri atu, ki te
whao i nga horopaki e tiitaki ai nga rangatahi i roto i te reo Maori, t€ra pea ia te reo Maori ka mau hei
tiapapa mo te tuakiri o tera ropt (Waho, 2006; Wilson & Kamana, 2014). Ahakoa nga korero nei, ko te
mea nui he whakato, he whangai, he whakawhanake i te reo o te tamaiti. Heoi, he kai ma te hinengaro.

Mua te haere

He ahuatanga and i heipt ake i roto i rangahau nei, he patai ka whakairia ake ki runga ki te mahau o
whakaaro hei kaupapa wetewete hei nga rangi e taka mai ana. Ara, me pchea ra e plimau tonu ai te
rangatahi kia 1 ki tona reo Maori hei reo matua mona? He aha nga mahi hei tautoko i te rangatahi kia

mutu rawa tona wa ki te kura, a, kua puta atu ia ki te ao whanui? He aha hoki €tahi atu rauemi hei taunaki
i te mahi a nga matua ki te whakatipu tamariki reo Maori? Me pghea ¢ whakamahi ai i nga taputapu
hangarau o te ao hou hei whakatairanga ake i te reo? Ka whai hua pea ki te hoki atu and i nga tau kei te
heke mai ki te hurahura i nga ahuatanga reo kua whanake i waenganui i nga tamariki i a ratau e pakeke
haere ana. Hei reira pea e whai maramatanga ki tahi mahi taunaki i te reo o te rangatahi kia pakari haere
tonu i nga reanga. Ka mutu, ka rlinangatia tonutia.

He whakaemi korero

Kare au i te ki ko ténei anake te huarahi kei te watea ki nga whanau e pirangi ana ki te poipoi tamariki
reo Maori. Ara ake nga ara e watea ana, a, kare e kore he rereké nga ahuatanga kei téna, kei téna. Ko te
wawata ia o t€nei tuhinga, he whakatauira noa i nga ahuatanga kei enei whanau kia rau atu ki te pataka
iringa korero, a, ki te pirangi te tangata ki te kapo atu hei kai ma te hinengaro kei a ia te tikanga. Heoi
ano, i roto i t€nei rangahau i kitea kei te tutuki t€nei tiahuatanga te tukuihotanga o te reo ki roto i nga
whanau e wha. Ko nga kaupapa matua he whakapono ki te uara me nga hua o te reo; he whangai i te reo;
he whakaingoa, he whakakupu i nga ahuatanga o te kaenga me nga horopaki o te tamaiti; he whakauru i
te tamaiti ki te kohanga me te kura kaupapa Maori; he tikanga tuku reo o te ao tawhito, o te ao hou hoki;
kare te reo e whakaturea, ara, kare te tamaiti e kohetetia ména ka puta te reo Pakeha, ka waiho ke kia
raweke i nga reo e rua me te akiaki kia whakamahia te reo Maori hei reo matua ma te whakatauira atu;
ména kotahi noa iho te pou korero ka taea tonutia e ia te tuku i te reo; he mea nui te whakawhanui i nga
horopaki ki tua atu o te kaenga me te kura.

Ma te wananga i €nei ahuatanga o te ao hou e whai kitenga ki te huarahi kei mua, ka marama ki nga
mahi e mau ai te reo kia @, e pakari ai te reo kia tina i roto i nga kaenga, te ahuru mowai o te reo. Kia
@ ia whanau, ia whanau ki te whakahua i te reo Maori me te whangai atu ki nga pihinga e rea ake ana,
ka mau tonu, 2, tipu tonu. Hei ta Koro Dewes, “ko to tatau reo he taonga tuku iho, mai i o tatau matua
tipuna. Ma tatau and e whakaora ai i to tatau reo” (Te Runanganui o Ngati Porou, 2016, wh. 10). Ma te
aha i ténei tuhinga hei hinatore ki nga matauranga tuku reo kei te whakamahia ki nga kaenga e wha o
€nei mokopuna a Te Kapunga Matemoana Dewes.

Kia korowaitia t€nei mea te tuku iho i te reo ki te whakaaro Maori, ko te kaenga te ahuru mowai o te
reo. Ko te whakapono téra te kdiwi matua e tuara ana i te whakaaro, ara, ko te tahuhu o te whare. He
whakapono ki te reo me ona tikanga, he whakapono ki nga matapono o Te Aho Matua. He whakapono
ki te mana tangata i ahu mai i ngd matua tipuna, mai rand, he mea heke iho i roto i te whakapapa. E
td ai te whare korero, me totika te tii o te poutokomanawa. Ko te pou whirinaki téra o te whanau, o te
hapori, ara, te pou korero e @i ana ki te reo, e whakatinana ana i te tika, e pikau ana i te whakapono ki
ona pokowhiwhi. Ara hoki te pou te wharau e tautoko ana i te kaupapa. Ma te hora i te takapau o te reo
e noho haneanea ai te tamaiti ki nga rekereke o ona matua tipuna. Kei nga tahataha o te whare e ti ana
ko nga pou heke, ara, ko nga kaumatua me nga kuia, ko nga tipuna whakairo e whakakorero ana i nga
whakapapa, i te reo ake o te iwi, i nga waiata, i nga puirakau, i nga taonga tuku iho. Kei 6 ratau rekereke
nga mokopuna e noho mai ana, e hopu ana i &ra taonga tuku iho. Ki reira rangona ai ratau i te aroha.
Ma téra mahi nga pakeke e whakatd iho i te whakapono ki roto i nga tamariki, ka pa ki tona ngakau,
me te aha ka ngakaunui ai te tamaiti ki nga whakairo o tona whare. Na, kei nga ringaringa o nga matua,
nga whanaunga me nga whanau o te hapori nga toki hei whao i nga hanga o roto i te pa, ara, ko nga
kura me nga horopaki reo Maori &ra. Heoi, kei nga ringaringa ake o nga matua nga muka e rarangahia
ai nga tukutuku, ara, ko nga rauemi me nga momo tikanga tuku iho i te reo i roto i te kaenga. Ko nga
tamariki mokopuna &ra e whakarakei ana i nga pakitara, e tautitotito ana, € whakakorikori ana i te reo
rangatira kia tii ai te whare korero. Kia tiro whakawaho atu i te mataaho, ko te ao whanui téra e mea
mai na i tua. Kei te roro e iri ana nga whakaaro, nga wawata me nga waiaro, ara, ko te mahau o te whare
tera. Ka mutu, kia tae rawa ki te wa e puta atu te tamaiti ki waho ki te ao whanui, ahakoa nga awe o
te ao hurihuri ko te manako ia kua rongo ia i nga wawata o nga matua me nga tipuna, kua mohio ia ki
tona tirangawaewae, ki ona whakapapa, ki tona reo, ki tdna mana me tona tapu. He mea kua titia ki te

hirikapo, kua whakatohia ki te whatumanawa, ara, ko te oranga tonutanga o te reo rangatira.

